
皇明從信錄卷三十七

　　　　　　　　　　　　　　秀水沈國元述

癸巳〈萬曆二十一年〉

正月平壤大捷我師于初四日抵肅寧館倭酋行長遣將

吉兵霸三郎餘倭二十一人同通事張大膳來安定聲迎

沈惟敬窺虛實李將軍檄游擊李寧生縛之倭猝起格鬭

止獲吉酋三輩李將軍按寧申令一軍股栗六日抵平壤

度地形東南竝臨江西枕山陡立而迤北牡丹臺高聳最

要三倭列拒馬地砲以待遣南兵試以鋒徉退是夜倭襲

李如栢營擊卻之李將軍因部勒諸將論無割級攻圍止

缺東面屬游擊吳惟忠攻牡丹峰陰取西南以倭易麗兵

令祖承訓等僞效裝潜伏八日黎明皼行抵城下倭砲矢

如雨軍稍却李將軍手戮一人我師氣齊奮聲震天倭方

輕南面爲麗兵承訓等乃卸裝露明盔甲倭急分兵拒堵

李將軍已督楊元等從小西門先登李如栢等隨從大西

門入火藥竝發毒烟蔽空方戰酣時吳惟忠中鉛洞胸血

殷踵猶奮呼督戰而李將軍坐騎斃于砲易馬馳墮塹鼻

端出火麾兵愈進我師無不一當百前隊貿首後勁已踵

突舞于堞倭遂氣奪宵遯凡得級千二百八十五殱酋宗

逸平秀忠平鎮信餘死于火及從東城跳溺無筭腥聞十

--

里眞奇捷也參將李寧查大受等率精兵三千前伏江東

僻路復獲級三百六十二生擒三倭乘勝追襲十九日李

如栢遂奪開城得倭級百六十五朝鮮郡縣如平安黃海

京畿江源四道竝復王歸平壤惟咸鏡道爲倭酋淸正拒

守聞開城已破則竝奔王京王京爲朝鮮都會左江源右

黃海南全羅東慶尙咸鏡忠淸爲之犄角頗據有天險而

我師旣連勝有輕敵心二十七日去王京九十里李將軍

引梟騎二千前往踏勘至碧蹄館猝遇倭圍數重李將軍

督將士殊死戰從已至午一金甲倭前搏李將軍急賴指

揮李有昇以死護刃數倭竟中釣墮爲倭支解李如栢李

寧等乃益遮擁夾擊李如梅箭中金甲倭墜馬會楊元援

兵砍重圍入倭遂潰而我精銳亦多喪天且雨近王京平

地俱稻畦冰解泥深騎不得騁倭背岳山面漢水連珠布

營城中廣樹飛樓鳥銃自穴中出應時斃我師乃退駐開

城〈征東考〉

閣臣王錫爵謹瀝密誠請立　東宮疏曰方今　國家之

事莫大于　建儲而

皇上之美莫美于攬權獨斷乃前者冊典垂行而輒爲小

臣激聒改遲　君有美而弗揚事欲成而反敗莫可追悔

已幸而

